
Tifkira ta’ Marija Addolorata 
Nhar il-Ġimgħa li ġejja hija festa għażiża għalina lkoll, il-festa tad-Duluri. Tajjeb li 
nqaddsu dan il-jum billi nqerru, nisimgħu l-

quddiesa, nitqarbnu u nieħdu sehem fil-

purċissjoni. Noffru t-talb kollu tagħna f’dan il-

jum għall-bżonnijiet tal-familji tagħna. Il-
quddiesa tkun fis-7.00pm bil-priedka minn Fr. 

Geoffrey Attard. Waqt il-quddiesa jsiru l-

wegħdiet tat-terzjarji u wara joħroġ 
pellegrinaġġ bl-istatwa ta’ Marija Addolorata, 

fejn ser ngħidu r-rużarju tal-familja. 

Waslet l-Akbar Ġimgħa tas-Sena 

L-Eżerċizzi taż-Żgħażagħ 

Nhar il-Ħadd li ġej nagħtu bidu għall-akbar Ġimgħa 
tas-sena tal-Knisja fejn ngħixu mill-ġdid il-passjoni 

l-mewt u l-qawmien tal-Mulej. In-nisrani li jemmen 

tassew ma tista tiskużah l-ebda raġuni milli jattendi 

għal dawn iċ-ċelebrazzjonijiet, sakemm ma tkunx 
raġuni tassew serja. Il-post tan-nisrani tul dawn il-

jiem huwa fil-knisja. Ma hemm ebda appuntament 

aktar importanti f’dawn il-jiem jekk mhux dan l-
appuntament ma’ Ġesù. 
 

Nibdew nhar il-Ħadd li ġej Ħadd il-Palm, bid-dħul solenni ta’ Ġesù 

f’Ġerusalemm. Din hi l-akbar purċissjoni tas-sena tal-Knisja, għaliex xtaqha, 

riedha u għamilha Kristu nnifsu. Għalhekk jekk aħna segwaċi tiegħu ma nistgħux 

nonqsu li nattendu. Nagħmlu stedina lil kulħadd: tfal, adolexxenti, żgħażagħ, adulti u 

koppji rġiel u nisa. Ejjew ninġabru flimkien bħal-Lhud ta’ żmien Ġesù biex nistqarru 
li Ġesù hu tassew is-sultan tagħna. Din il-purċissjoni ta’ Ħadd il-Palm tfakkarna li n-

nisrani jinsab f’pellegrinaġġ li jwassalna għall-ħajja ta’ dejjem... frott il-passjoni, il-

mewt u l-qawmien tiegħu. Il-palma u l-fergħa taż-żebbuġa f’idejna tfisser li jekk 
nimxu warajh ser naslu wkoll biex nakkwistaw ir-rebħa ma’ Kristu. Għalhekk 

inħeġġiġkom sabiex ħadd ma jonqos li jattendi għal din iċ-ċelebrazzjoni. Xejn ma 

għandu jtellifna li nagħmlu dan. Ejjew inkissru l-programm tagħna u floku ndaħħlu l-

programm ta’ Kristu. Inħallu barra kull skuża li jista’ jkollna u nattendu bi ħġarna 
għax Ġesù jista’ jgħidilna kif qal lin-nies ta’ żmienu: “Jekk ma titkellmux intom 

jitkellem il-ġebel flokkhom.” Il -programm taô din iǙ-Ǚelebrazzjoni huwa dan: Fl-

10.00am niltaqgǩu ǩdejn il-monument taô San Lawrenz fil-bidu taô Triq San 

Lawrenz. Hemm isir it-tberik tal-palm u ż-żebbuġ u wara titlaq il-purċissjoni bi 

Kristu Kurċifiss lejn il-knisja u titkompla l-quddiesa. Tul din il-Ġimgħa tirċievu 

l-programm tal-Ġimgħa l-Kbira. Nimxu miegħu! 

F’isem Ġesù nixtieq ngħid prosit u grazzi lil dawk iż-żgħażagħ li attendew għall-
eżerċizzi. Urew tassew li kapaċi jmorru kontra kurrent, u b’attenzjoni qagħdu jisimgħu l-

Kelma t’Alla. Żgur li ma kienx żmien mitluf u żgur li tul din il-Ġimgħa ħadu xi ħaġa 

biex ħajjithom ikollha aktar sens u direzzjoni. Kemm jekk ġejt u kemm jekk ma ġejtx, il-

ġimgħa għaddiet kull kif, iżda d-differenza tkun tinħass u tidher. 

tel. 21556073-21550816; mob. 99832376; email. slawrenzparish@onvol.net 

Nixtieq ngħidilkom grazzi mill-qalb tal-offerti 
ġenerużi tagħkom waqt il-ġabra tas-Sagħtejn li 

għamilna għar-restawr tal-knisja. Is-somma li 

nġabret kienet ta’ €3045.70. Jekk hawn xi 

ħadd li jixtieq jagħmel l-offerta tiegħu jista’ 
jgħaddiha lil xi ħadd mis-saċerdoti. Grazzi u 

prosit. 

Il-Ġabra tas-Sagħtejn 

It-Tnejn 11 ta’ April 

B’radd ta’ ħajr lil Alla 

Għal ruħ Marianna Grima 
Erwieħ Franky, Karmnu u l-fam. Grima u Vella  

 

It-Tlieta 12 ta’ April 

Għal ruħ Marianna Axiaq 

Għal ruħ Anġelina Cauchi F 
Għall-erwieħ tal-aħwa Apap  

 

L-Erbgħa 13 ta’ April 

Għal ruħ Anġela Piscopo 

Għal ruħ Wenzu u Marianna Camenzuli 
Għal ruħ Mikelanġ u Tereża Cassar  

 

Il-Ħamis 14 ta’ April 

Għall-erwieħ tal-familja Piju Cauchi 

Għal ruħ Ġużepp Grima u Molly Agius 

Erwieħ tal-fam. Joe u Mikelina Mercieca   
 

Il-Ġimgħa 15 ta’ April 

Għal ruħ Carmela Piscopo 

Għal ruħ Charlie Grima 

KANTATA TAD-DULURI 
ERWIEĦ TAL-FAM. PIJU CAUCHI   

 

Is-Sibt 16 ta’ April 

Għall-erwieħ tal-fam. Piju Cauchi 

Għal ruħ Ġużepp Cauchi C 
Għal ruħ Lina Cauchi  

Matul din il-Ġimgħa nitolbu: 

Illum il-Ħadd ser issir il-Via Sagra 
djoċesana mmexxija minn Mons. Isqof. 

Ser tkun talba ħerqana għall-familja. 

Għalhekk inħeġġeġ lil dawk kollha li 

jifilħu sabiex jattendu. Tibda fis-6.30pm 
mill-Pjazza tas-Santwarju Ta’ Pinu. Ejjew nitolbu flimkien għat-tisħiħ tal-familji tagħna. 

Via Sagra Fuq l-Għolja 

LAQGĦA TĦASSRET 
Il-laqgħa li kellha issir nhar it-Tlieta 12 ta’ April fis-7.30pm minn mons. Isqof dwar 

iż-żwieġ nisrani ġiet imħassra minǩabba xi npennji urǣenti li gǩandu Mons. Isqof. L-

istess avviż imur għall-membri tal-Lectio Divina u t-Tlieta li ġej il-laqgħa tal-Lectio 

tkun fit-7.45pm fis-Sagristija. Niskużaw ruħna minn xi nkonvinjent li setgħa nħoloq.  

Id-daqq tal-qniepen bħalissa wieqaf minħabba 
l-aħħar xogħol ta’ restawr li qed isir fuqhom. 

Ninfurmawkom li dawn jerġgħu jibdew jaqdu 

l-funzjoni tagħhom jekk Alla rrid nhar il-

Ħamis li ġej, lejliet id-Duluri.  

Daqq tal-Qniepen 


